
   

 

 

ᑐᕌᖅᑐᑦ: ᐃᓕᓐᓂᐊᕐᕕᖕᓄᑦ, ᒥᑭᔪᓄᑦ ᓱᕈᓯᕐᓄᑦ ᐃᓕᓐᓂᐊᖅᑎᑦᑎᕝᕕᖕᓄᑦ, ᓂᕈᐊᖅᑕᐅᓯᒪᓪᓗᑎᒃ 

ᐃᓕᓐᓂᐊᕐᓂᓕᕆᓂᕐᒥ ᐃᓱᒪᑕᒻᒪᕆᖕᓄᑦ, ᐃᓕᓐᓂᐊᕐᕕᖕᓄᑦ ᐊᒻᒪᓗ ᒥᑭᔪᓄᑦ ᓱᕈᓯᕐᓄᑦ 

ᐃᓕᓐᓂᐊᖅᑎᑦᑎᕝᕕᖕᓂ ᑲᑎᒪᔨᒋᔭᐅᔪᓄᑦ/ᑲᑎᒪᔨᕋᓛᕆᔭᐅᔪᓄᑦ  

 

ᐅᕙᖖᒐᑦ: ᑎᐊᕆ ᐊᐅᓪᓚ, ᐊᖏᔪᖅᑳᖅ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

 

ᐱᔾᔪᑎᒋᓪᓗᒍ:  ᓄᓇᓕᖕᓂ ᐋᖅᑭᒋᐊᕈᑎᒃᓴᐃᑦ ᑮᓇᐅᔭᖁᑎᑖᖅᑎᑕᐅᔪᒪᓪᓗᑎᒃ    

  ᐃᓱᒪᓕᐅᕈᑎᓕᐊᖑᕙᒃᑐᓄᑦ    

 

ᐅᑉᓗᖓᓂ: ᔮᓄᐊᕆ, 2015    

 

 

ᕕᑉᕈᐊᕆ 2013-ᖑᑎᓪᓗᒍ ᐊᒪᐅᔭᖅ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᖓᑦ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓄᑦ ᐱᒋᐊᖅᑎᑕᐅᓚᐅᖅᓯᒪᖕᒪᑦ ᐊᑐᓕᖅᑎᑕᐅᖁᓪᓗᒋᑦ 

ᐃᓱᒪᓕᐅᕈᑕᐅᓚᐅᖅᑐᑦ 2011-ᖑᑎᓪᓗᒍ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐅᑎᖏᑦ. 

ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ ᐃᓚᐅᖃᑕᐅᑎᑕᐅᔭᕆᐊᖃᕐᓂᖏᑦ ᓯᕗᓪᓕᐊᓂ 

ᐱᓕᕆᐊᖑᕙᓪᓕᐊᓂᖏᑕ ᐊᑐᓕᖅᑎᑦᑎᕙᓪᓕᐊᓂᐅᔪᓄᑦ ᐃᓚᐅᖃᑕᐅᕗᑦ, ᐃᓚᖃᖅᑎᓪᓗᒋᑦ 

ᐱᓕᕆᐊᖑᑲᐃᓐᓇᖅᑐᓄᑦ ᖃᐅᔨᒋᐊᕈᑎᐅᓪᓗᑎᒃ ᑲᑎᑕᐅᓯᒪᓕᕋᔭᕐᓂᖏᑕ 

ᐊᑕᐅᓯᖖᒍᖅᑎᑕᐅᓯᒪᓕᕋᔭᕐᓂᖏᓄᑦ ᐃᓄᐃᑦ ᐅᖃᐅᓯᖓᑕ ᑎᑎᕋᕈᓯᖏᓂᒃ ᐊᒻᒪᓗ 

ᐊᖏᒡᓕᒋᐊᖅᑎᑕᐅᓂᖏᑕ ᖃᐅᔨᓴᕐᓂᐅᔪᑦ ᐱᕙᓪᓕᐊᔪᓕᕆᓕᕐᓂᐅᓕᖅᓯᒪᔪᓄᑦ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓂ. ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᖁᔭᐅᓂᖏᓂ ᐱᓕᕆᐊᖑᔪᒥ 

ᑐᕌᕐᕕᖃᕋᓱᐊᕐᒪᑕ ᐊᖓᔪᖅᑳᕆᔭᐅᔪᑦ ᑮᓇᐅᔭᖁᑎᒃᓴᖃᖅᑎᑕᐅᕙᓕᖁᓪᓗᒋᑦ ᓱᕈᓯᕆᔭᒥᓐᓂᒃ 

ᖃᐅᑕᒫᑦ ᐅᑉᓗᓗᒃᑖᒥᒃ, ᑕᖃᐃᖅᓯᒪᑦᓯᐊᖅᑑᓗᑎᒃ ᐃᓕᓐᓂᐊᕈᑎᒃᓴᕆᔭᒥᖕᓂᒃ 

ᐃᓕᓐᓂᐊᕆᐊᖅᑎᑦᑎᒋᐊᖅᐸᖕᓂᐊᕐᓗᑎᒃ. ᑐᓴᖅᑎᑕᐅᒋᐊᒃᑲᓐᓂᕈᒪᔪᑦ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐅᑎᖏᓄᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᖏᓄᑦ, ᖃᐅᔨᒋᐊᕈᖕᓇᖅᐳᑦ 

ᖃᕆᑕᐅᔭᑎᒍᑦ ᐅᕙᓂ ᑐᕌᕈᑎᖓᓂ www.amaujaq.ca.   

ᑎᓯᐱᕆᐅᑎᓪᓗᒍ 2013-ᒥ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᒪᐅᔭᖅ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᑦ ᖁᔭᓕᓪᓚᕆᓚᐅᖅᐳᑦ ᐱᑎᑕᐅᓯᒪᓕᕋᒥᒃ, ᐱᔾᔪᑎᒋᓯᒪᓪᓗᒋᑦ ᑲᓇᑕᒥ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᖑᔪᑦ, ᐅᑭᐅᖅᑕᖅᑐᒥ ᐱᓕᕆᐊᖃᑦᑎᐊᖅᓯᒪᓂᕐᒧᑦ 

ᐃᔾᔪᐊᕈᒥᓇᖅᑐᓂᒃ ᓵᓚᒃᓴᐅᑎᑖᖃᑦᑕᖅᑎᑦᑎᓂᖅᑎᒍᑦ ᑮᓇᐅᔭᖁᑎᔅᓴᒥᓐᓂᒃ $325,000-ᓂᒃ 

ᐊᑐᖅᑕᐅᓂᐊᖅᑐᓂᒃ ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ ᐃᓚᐅᖃᑕᐅᓕᖁᓪᓗᒋᑦ ᐱᓕᕆᐊᖑᔪᓄᑦ 

ᐃᓄᐃᑦ ᓄᓇᖓᓐᓂ, (www.arcticinspirationprize.ca).  ᖁᔭᓕᓪᓚᕆᒃᑐᒍᑦ ᐃᓕᑕᕆᔭᐅᔾᔪᑎᓂᒃ 

ᑐᓂᔭᐅᓯᒪᓕᕆᐊᑦᑎᓐᓂᒃ ᐅᑭᐅᖅᑕᖅᑐᒥ ᐱᓕᕆᐊᖃᑦᑎᐊᖅᓯᒪᓂᕐᒧᑦ ᐃᔾᔪᐊᕈᒥᓇᖅᑐᓂᒃ 

ᓵᓚᒃᓴᐅᑎᑖᕈᑎᐅᔪᓂᒃ ᐊᒻᒪᓗ ᖁᔭᓐᓇᒦᕈᒪᑉᓗᑎᒍ ᑮᓇᐅᔭᖁᑎᖃᖅᑎᑦᑎᔨᐅᕙᒃᑐᑦ ᐅᑭᐅᖅᑕᖅᑐᒥ 

ᐱᓕᕆᐊᖃᑦᑎᐊᖅᓯᒪᓂᕐᒧᑦ ᐃᔾᔪᐊᕈᒥᓇᖅᑐᓂᒃ ᓵᓚᒃᓴᐅᑎᑖᖃᑦᑕᕈᑎᔅᓴᓂᒃ 

ᑮᓇᐅᔭᖁᑎᔅᓴᖃᖅᑎᑦᑎᔨᐅᕙᒃᑐᑦ ᑖᑦᓱᒥᖓ ᐱᓕᕆᐊᖑᑲᐃᓐᓇᖅᑐᒥᒃ ᐃᑲᔪᖅᓯᓂᖏᓐᓄᑦ.  

http://www.amaujaq.ca/
http://www.arcticinspirationprize.ca/

ᐅᑭᐅᖅᑕᖅᑐᒥ ᐱᓕᕆᐊᖃᑦᑎᐊᖅᓯᒪᓂᕐᒧᑦ ᐃᔾᔪᐊᕈᒥᓇᖅᑐᓂᒃ ᓵᓚᒃᓴᐅᑎᑖᖃᑦᑕᕈᑎᐅᔪᓄᑦ 

ᐃᓚᒋᔭᐅᖃᑕᐅᓪᓗᓂ ᐱᓕᕆᐊᖑᓕᖅᓯᒪᔪᒪᒻᒪᑕ ᑮᓇᐅᔭᒃᓴᖁᑎᑖᕈᑎᒋᓯᒪᒐᑉᑎᒍ 

ᐃᑲᔪᖅᓯᓂᖃᓕᕈᑎᒋᓂᐊᕐᓗᑎᒍ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᑎᑕᐅᓕᕋᔭᕐᓂᖏᓄᑦ ᓄᓇᓕᐅᔪᓂ 

ᐋᖅᑭᒋᐊᕈᑎᒃᓴᓂᒃ ᐱᑕᖃᓕᖅᑎᑦᓯᒋᐊᕐᓂᕐᒧᑦ ᐃᓕᓐᓂᐊᖅᑐᑦ ᐃᓕᓐᓂᐊᕈᑎᒥᖕᓂ 

ᐃᖏᕐᕋᓂᖃᑦᑎᐊᓕᖅᑎᑕᐅᖁᓪᓗᒋᑦ ᐊᑕᐅᓯᐊᕐᓗᑎᒃ ᑮᓇᐅᔭᖁᑎᔅᓴᓂᒃ 

ᐊᐃᑦᑐᐃᓯᒪᓕᕋᔭᕐᓂᖅᑎᒍᑦ ᓄᓇᓕᐅᔪᓄᑦ, ᒥᑭᔪᑦ ᓄᑕᖅᑲᑦ ᐱᕙᓪᓕᐊᑎᑕᐅᔾᔪᑎᒃᓴᖏᓄᑦ 

ᐱᓕᕆᐊᖏᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓕᓐᓂᐊᕐᕖᑦ ᐃᓗᐊᓐᓂ ᐱᓕᕆᐊᖃᑲᐃᓐᓇᕈᑎᔅᓴᖏᓂᒃ.  

 

ᐅᓪᓗᒥ ᑎᑎᕋᓕᖅᐳᖓ ᑲᑐᔾᔨᖃᑎᒌᒋᔭᓯ ᐃᑲᔪᖅᓯᓕᕈᒪᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᓂᖏᓂ 

ᐊᒻᒪᓗ ᐱᑎᑕᐅᓯᒪᓕᕈᒪᓪᓗᑕ ᐱᓕᕆᐊᖑᑲᐃᓐᓇᕈᒪᓪᓗᑎᒃ ᐃᓱᒪᓕᐅᕈᑎᓕᐊᕆᓯᒪᔭᑉᓯᖕᓂᒃ 

ᐋᖅᑭᒃᓱᖅᑕᐅᓯᒪᓂᖃᕐᓂᐊᕐᓗᑎᒃ ᐱᐅᓯᒋᐊᖅᑎᑦᑎᓯᒪᓕᕋᔭᕐᓂᕐᒧᑦ ᐊᖓᔪᖅᑳᕆᔭᐅᔪᑦ ᓄᑕᖅᑲᓄᑦ 

ᐊᒻᒪᓗ ᓄᓇᖅᑲᑎᒌᒃᑐᑦ ᐃᓚᐅᑎᑕᐅᕙᖕᓂᖏᓂ ᐱᓕᕆᐊᓄᑦ ᐃᓕᓐᓂᐊᕐᓂᓕᕆᓂᐅᕙᒃᑐᓄᑦ 

ᐱᔾᔪᑎᒋᑉᓗᒋᑦ ᒪᒃᑯᒃᑐᖏᑦ ᐃᓄᐃᑦ. ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᒃ ᑖᒃᑯᓄᖓ 

ᐃᓕᓯᖃᓯᐅᑎᓯᒪᕗᖓ ᐊᒻᒪᓗ ᑕᑕᑎᖅᑕᐅᓯᒪᓕᖅᐸᑕ ᐅᑎᖅᑎᑕᐅᔪᒃᓴᓂᒃ ᑐᕌᖅᑎᑕᐅᓯᒪᓗᑎᒃ 

ᕼᐃᐊᓱᕐ ᐅᓵᓪᔅᑭᒧᑦ, ᐱᓕᕆᐊᖑᑲᐃᓐᓇᖅᑐᒧᑦ ᐋᖅᑭᒃᓱᐃᔨᒋᔭᐅᔪᒧᑦ ᐅᑭᐅᖅᑕᖅᑐᒥ 

ᐱᓕᕆᐊᖃᑦᑎᐊᖅᓯᒪᓂᕐᒧᑦ ᐃᔾᔪᐊᕈᒥᓇᖅᑐᓂᒃ ᓵᓚᒃᓴᐅᑎᑖᖃᑦᑕᓕᖅᑎᑦᑎᓂᐅᑉ 

ᐊᑐᓕᖅᑎᑕᐅᓂᒃᓴᖏᓄᑦ. ᕼᐃᐊᑐᕐ ᑎᑎᕋᕐᕕᐅᔪᖕᓇᖅᐳᑦ ᖃᕆᑕᐅᔭᑎᒍᑦ ᑐᕌᕈᙱᖓᓂ 

Ochalski@itk.ca ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐅᕙᓂ ᓈᓴᐅᑎᖓᓂ 613 238 8181.  

ᐃᓱᒪᓕᐅᕈᑎᓕᐊᖑᓯᒪᔪᑦ ᐊᐅᓪᓚᖅᑎᑕᐅᓯᒪᓕᕆᐊᖃᖅᐳᑦ ᓯᕗᕐᖓᓂ ᑕᓪᒥᓕᐅᑉ ᐅᑉᓗᖓᑕ, 

ᕕᑉᕈᐊᕆ 20, 2015.  

 

ᓂᕆᐅᒋᓂᐊᖅᐸᕗᑦ ᐱᓕᕆᐊᕆᑲᐃᓐᓇᕈᒪᓪᓗᒋᑦ ᐃᓱᒪᓕᐅᕈᑎᓕᐊᕆᓯᒪᔭᓯ.  

 

ᐅᕙᖖᒑᖅᑐᑦ,  

 

 
ᑎᐊᕆ ᐊᐅᓪᓚ, ᐊᖏᔪᖅᑳᖅ  

ᐃᓄᐃᑦ ᑕᐱᕇᑦ ᑲᓇᑕᒥ 

 

ᐊᔾᔨᖏᓂᒃ ᐱᑎᑕᐅᔪᖅ:  ᕼᐃᐊᑐᕐ ᐅᓵᓪᔅᑭ, ᐱᓕᕆᐊᖑᑲᐃᓐᓇᖅᑐᒧᑦ ᐋᖅᑭᒃᓱᐃᔨ  

